
				এই পাতাটির মুদ্রণ সংশোধন করা প্রয়োজন। 
SSe o রবীন্দ্র-রচনাবলী
অন্তরতল মন্থন করে ছন্দে
সাদার কালোর দ্বন্দ্বে,
নানা ভালো নানা মন্দে,
নানা সোজা নানা বাকীতে ।
ছন্দ নাচিল হোমবহ্নির তরঙ্গে,
মুক্তিরণের ধোদ্ধ বীরের ভ্ৰভঙ্গে,
ছন ছুটিল প্রলয়পথের
রুদ্র রথের চাকাতে ॥ রাজা । কিছু বুঝলে তোমরা ? তাসের দল। কিছুই না।
রাজা। তবে ? তাসের দল। মন মেতে উঠল । রাজা। সেটা তো ভালো নয়। আমাদের সনাতন শস্ত্রের ছনা একট।
শোনে —
শান্ত যেই জন যম তারে ঠেলে ঠেলে
নেড়েচেড়ে যায় ফেলে ;
বলে, “মোর নাহি প্রয়োজন ।”
শোনো বিদেশী ।
রাজপুত্র। আদেশ করো।
রাজা। তোমরা যে তাসদ্বীপময় অস্থির হয়ে বেড়াচ্ছ— জলে দিচ্ছ ভুব, চড়ছ পাহাড়ের মাথায়, কুডুল হাতে বনে কাটছ পথ— এ-সব কেন ।
রাজপুত্র । রাজাসাহেব, তোমরা যে কেবলই উঠছ বসছ, পাশ ফিরছ, পিঠ ফেরাচ্চ, গড়াচ্ছ মাটিতে, সেই বা কেন ।
রাজা । সে অামাদের নিয়ম ।
রাজপুত্র। এ আমাদের ইচ্ছে ।
রাজা । ইচ্ছে ? কী সর্বনাশ ! এই তাসের দেশে ইচ্ছে ! বন্ধুগণ, তোমরাসবাই কী বল ।
ছক-পঞ্জা । আমরা ওর কাছে ইচ্ছেমন্ত্র নিয়েছি ।
রাজা। কী মন্ত্র ।

